
賀雪狀

作者：張九齡　唐

本作品收錄於《全唐文/卷0289》

其一

右：伏以至德惟勤，親躬以勸，大禮云畢，勞酒加歡。聖感天從，豐年雪應，始降澤於

千畝，將有盈於萬箱。臣等忝陪近侍，載深慶躍，無任悅豫之至，謹奉狀陳賀以聞。謹

奏。

其二

右：伏以自冬少雪，粟麥未滋，歲律向終，農候方近，陛下黎庶在念，憂濟常深，聖心

精誠，天意昭感。孰云元遠？不日有應：遂得盈尺告祥，動植霑洽，豐年有望，即事可

期。即表非常之祥，實倍不任之喜，不勝忭躍之至。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

